
Uunga siunnersuut: Inissianik attartortitsisarneq pillugu Inatsisartut peqqussutaata al-

lanngortinneqarnera pillugu Inatsisartut inatsisaat nr. xx, xx. xx 2017-imeersoq (Sulisu-
nut inissiamik tigusinissamut ukiunik 7-inik maleruagassagarnermut allanngortitsineq)

(Kommuninut, Nunagarfinnut, Isorliunerusunut, Attaveqagatigiinnermut Inegarnermullu Naa-
lakkersuisoq)

Saqqummiussineq
(Kommuninut, Nunagarfinnut, Isorliunerusunut, Attaveqagatigiinnermut Inegarnermullu Naa-
lakkersuisoq)

Siullermeerneqarnera

Matumuuna Naalakkersuisut sinnerlugit inissianik attartortitsisarneq pillugu Inatsisartut peg-
qussutaata allanngortinnegarnissaa pillugu siunnersuut sagqummiuppara.

Allannguutissatut siunnersuummut ”Inissianik attartortitsisarneq pillugu Inatsisartut peqqus-
sutaata nr. 2, 12. maj 2005-imeersup UPA 2017-mi allanngortinnegarnissaa pillugu Naalak-
kersuisut suliniutegagqullugit inatsisartut aalajangiiffigisassaattut siunnersuut. Taamaalior-
nikkut atorfimmut atatillugu inigisap sivikinnerpaamik ukiuni tallimani attartoreerneratigut
attartortup nalinginnaasumik attartukkatut inigilersinnaagqullugu ”, 2016-imi Inatsisartut a-
kuerisaat tunngaviginegarpoqg.

Inissianik attartortitsisarneq pillugu Inatsisartut peqqussutaanni attartortup, ukiuni arfineq
marlunni kingullerni sulisunut inissiami najugagarsimasup sulisunut inissiap maanna najukka-
mi inissiatut attartortittakkatut nalinginnaasutut tigunissaanut periarfissagartitsisogarpog.

Allannguutissatut siunnersuummi matumani sulisunut inissianik attartortut inissianik najukka-
minnik inissiatut attartortittakkatut nalinginnaasutut sukkanerusumik tigusisinnaalernissaan-
nut periarfissinnegarnissaat, taamaalillutillu sullivimmut allamut nuunnissamut kiffaanngissu-
seqgarnerulernissaasa qulakkeerneqgarnissaa siunertarinegarpoq. Pingaartumik kommunini
aamma Namminersorlutik Oqgartussani atorfillit pisortat sulisunut inissiaataannik atuisinnaati-
taapput.

Innuttaasut allat, pisortat sulisunut inissiaataannik atuisinnaalerfimminnik atorfininnissamut
angusagarsinnaanngitsut sulisunut inissianut nalinginnaasunut utaqqisut allattorsimaffiannut
allatsinnissamut innersuunneqartarput. Piffissaq inissiamik attartortittakkamik nalinginnaasu-
mik pissarsinissamut utaqgiffiusartoq sumiiffimmiit sumiiffimmut allanngorartorujussuuvog.

Allannguutissatut siunnersuutip innuttaasunut allanut, sulisunut inissiamik pissarsinissamut
periarfissaganngitsunut kingunerluutegarnissaa naatsorsuutigineqanngilag, ataatsimut isigalu-
gu suli attartortutut nalinginnaasutut allatsinnissaq pilerinarnerusussaammat. Pisut ilaanni i-
nissiamut attartortittakkamut nalinginnaasumut allatsinnissaq sukkanerusumik initaarnissamik
kingunegarsinnaavoq, inissiamik attartortittakkamik tuninegarnissamut piffissaq ataatsimut i-
sigalugu sivikinnerusinnaammat, tassanili illogarfiit annerit ilaat pineganngillat.

Taamatut ogaaseqarlunga Naalakkersuisut sinnerlugit immikkoortoq Inatsisartuni suliassan-
ngorlugu tunniuppara.



